
قصيده في سيدي صاحب السمو الملكي الامير محمد بن سلمان بن عبدالعزيزولي العهد
نائب رئيس مجلس الوزراء وزير الدفاع حفظه االله

يــاســلام االله ســـلام الـمـؤمـنين

فــــي مـواجـهـا وفـــي اقـبـالاتـها

عــابــديـنً ســاجــديـنً راكــعــيـن

فـــــي  صـحـايـفـهـا ومـعـتـقـداتها

الـرجـال الـلي عـلى تـقوى وديـن

مــاتــمــيـل  وتــخــتـلـف نــيــاتـهـا

مـاتـغـيـرها الـلـيـالـي والـسـنـيـن

فــــي مـجـيـتـها وفـــي روحـاتـهـا

كـلـنـا مــسـؤل ومـــن الـطـايـعين

جــــت كــرونــا تــدحــم حـمـلاتـها

يـــااالله انــا لــك عـبـيداً سـاجـدين

مـــن بـــلا الـدنـيـا ومـــن صـكـاتها



ومـاعـلـينا مــن كــلام الـمـغرضين

ولا  حــســوديــهـا ولا شــمــاتــهـا

اسـس الدوله رعى الباس المتين

ابــوتــركـي  مــخــلـفً هــقـواتـهـا

فـي ظـهور الهجن مقرعت الحنين

كــــــم تـــمــره لــيـلـتـاً مــابـاتـهـا

واصــل الـرحـله مـامعه الا اربـعين

مــــن اشــاوسـهـا ومـــن ثـقـاتـها

ذي قــبــور اجــدادنــا يـالـحـاقدين

ركــــزت فــــوق الــقـمـم رايـاتـهـا

شـعـب مـتـأصل مـاهـم بـمـلفقين

تـــوهــا تــفــرح بــحـمـل اثـبـاتـهـا

الـــــولاء ثـــابــت وحــنــا ثـابـتـيـن

مـاتـزعـزعـنـا الــعــداء واصــواتـهـا

نــعـرف الـمـنهاج لاضـاقـت مـنـين



وقــفــلــت ســـوهـــاج بــوابـاتـهـا

لاعـنزت اعـنز عـلى الجنب المتين

يــعـتـنـز لــجــبـال نــجــد بــذاتـهـا

سـيدي سـلمان يالحصن الحصين

لاكــشــفـت لأيـــــام مـسـوداتـهـا

خــادم الـبـيتين أمــام الـمـسلمين

قــبـلـت الـمـلـيـار فــــي صـلاتـهـا

ضـربـتـه تــوجـع ومـنـهـاجه يـبـين

لانــفـرت شــهـب الـقـبور امـواتـها

في يمينك سيف يصقل من سنين

والـسـيوف الـمـوت فــي سـلاتـها

سـيف ذو الـفقار فـي بـدر وحـنين

فــــي فـعـايـلـها وفـــي وقـفـاتـها

يــاولـي الـعـهد ذو الـعـهد الأمـيـن

يــاســيــاج  الــــــدار وحـمـايـاتـهـا



يــامــحــمــد  سـيـدالـمـتـسـيـدين

االله الـــلــي ســـيــدك ســاداتـهـا

يــاولـد سـلـمـان يـالـيـث الـعـريـن

يــاســدهــا لاكــمــلـت دوراتـــهــا

انــــت مــالـك لاشـبـيـه ولاقــريـن

حـتـى عــاد الـلـي بـطـون امـاتـها

الــســيــاسـيـيـن والــمــفــكـريـن

نـظـرتـك فــاقـت عــلـى نـظـراتـها

يــاقــف الـتـاريـخ عــنـدك مـرتـيـن

كـاتـبـيـنـه  عـــــادت احـسـابـاتـهـا

واالله  انــك تـذهـل الـعـقل الـرزيـن

الــعـقـول الــلــي تــلـم اشـتـاتـها

خـطوتك جـسره ومـضمونك ثـمين

قــــامـــع الــفــســاد واداراتـــهـــا

انـت سـيف" يـودع الـقاسي يـلين



ويـــرجــع الــخــطـه لـمـجـرايـاتـها

كـــل شــعـب الـمـملكه مـتـأملين

وانـــت كــفـو وتـكـسب ارهـانـاتها

يـاوزيـر الـجـيش يـاخـطل الـيـمين

الــــدفـــاع مــحــقــق امــنـيـاتـهـا

مـقـنع ان اهــل انـقـره والـكرملين

والــمــريــكــيــيـن  وولايــــاتـــهـــا

وقـامـع الـحوثي وجـا عـندك زبـين

عـــودولـــك عــجـلـتـاً خــطـواتـهـا

طــول االله عـمـرك وتـبـقى عـويـن

يـــاذرى الــدولـه وقــهـر اعـداتـهـا

يـاحـفـيد مــعـزي يـامـحمد لأمـيـن

يـاصـدى اصــوات" تـضيع اصـواتها

يــاقــف الـتـاريـخ عــنـدك مـرتـيـن

كـاتـبـيـنـه  عـــــادت احـسـابـاتـهـا

